
NAN JOUNEN VETERAN AN, GOUVÈNÈ HOCHUL ANONSE NOUVO INISYATIV AK 
PATENARYA POU ANSYEN MILITÈ YO AK FANMI YO  

  
Pibliye pwoklamasyon ki rekonèt jounen ansyen militè a nan Eta Nouyòk  

Lanse Pakou Istorik Fanm Veteran Eta Nouyòk la  
  

Souliyen koup cheve gratis, depistaj sante ak lòt evènman pou ansyen militè yo 
ak fanmi yo  

  
Moniman yo nan Eta a pral limen an koulè vèt pou onore veteran yo epi nan kad 

operasyon limyè vèt la  
  
  

Gouvènè Kathy Hochul te anonse jodi a nouvo resous ak inisyativ ki disponib pandan 
tout mwa novanm nan pou onore epi rekonèt sèvis ansyen militè Eta Nouyòk yo ak 
fanmi yo. Efò sa yo souliyen patenarya enpòtan epi bay egzanp de angajman 
inebranlab Eta a anvè sila yo ki te sèvi Eta ak Nasyon nou an. Gouvènè a te pibliye yon 
pwoklamasyon ki deklare 11 novanm kòm Jounen Veteran atravè Eta Nouyòk. 
Gouvènè Hochul te mande tou pou yo limen 15 moniman an koulè vèt aswè a nan kad 
Operasyon Limyè Vèt (Green Light Operation), ki te kòmanse nan Eta Nouyòk epi ki te 
gaye nan tout peyi a pou rekonèt veteran ak manm sèvis nan tout epòk sèvis militè yo.  
  
“Mwen onore pou rekonèt sèvis ewo nou yo lè m deklare ofisyèlman 11 novanm kòm 
Jounen Veteran atravè Eta Nouyòk,” Gouvènè Hochul te deklare. "Veteran nou yo te 
sèvi nou ak kominote yo san enterè, e inisyativ n ap anonse ak patnè nou yo se fason 
pa nou pou bay Nouyòkè yo ak fanmi yo ki te chwazi pou bay e ki pran raman. N ap 
toujou angaje epi devwe pou bay sèvis esansyèl a ansyen militè nou yo, manm sèvis yo 
ak fanmi yo, epi asire ke yo rekonèt gran sakrifis yo.”  
  
Komisè Depatman Sèvis po Ansyen Militè (Department of Veterans' Services, 
DVS) Eta Nouyòk, Viviana DeCohen, te deklare, "Nan jounen Veteran an, nou reyini 
ansanm antanke yon eta ak nasyon ki rekonesan pou onore sèvis ak sakrifis veteran 
nou yo ki te defann libète epi prezève mod devi nou. Soti nan lansman Pakou Istorik 
Veteran Fanm Eta Nouyòk la, rive nan bay sèvis koup cheve, depistaj swen sante, ak 
evènman espesyal pou ansyen militè ak fanmi yo, jiska Operasyon Limyè Vèt nan tout 
eta a, Depatman Sèvis pou Ansyen Militè nou an fyè pou mete an vedèt epi selebre 
ewo Amerik yo, jodi a e chak jou. Mwen vle remèsye Gouvènè Kathy Hochul pou 

lidèchip kontini li, defans enfatigab ak angajman san fay li pou reponn a bezwen veteran 
New York yo ak pèsonèl militè ki nan fonksyon aktif yo, epi dèske li toujou priyorize 
sipò, lonè ak rekonesans ewo nou yo.”  
  
Pwogram sa yo fè pati plizyè douzèn avantaj ak sèvis pou veteran eta yo ke DVS ak 
ajans patnè yo administre ki bay yon envestisman ki depase 200 milyon dola k ap 
sipòte veteran New York yo ak fanmi yo nan ane fiskal aktyèl la.  
  
Lansman Pakou Istorik Veteran Fanm lan  
Veteran Fanm yo se gwoup demografik veteran k ap devlope pi rapid nan Eta Nouyòk 
ak nan tout peyi a. Eritaj fanm ki gen lyen pwòch ak Eta Nouyòk ki distenge tèt yo nan 
sèvis militè a remonte a plizyè syèk finansman nasyon nou an epi anglobe chak epòk ki 
vini apre.  
Pou komemore epi selebre eritaj sèvis ekstraòdinè men ki souvan neglije sa, Gouvènè 
Hochul te anonse jodi a lansman Pakou Istorik Fanm Veteran Eta Nouyòk yo, k ap 
selebre yon gwoup fanm distenge nan sèvis militè a ki gen lyen pwòch ak Eta Nouyòk. 
Gouvènè Hochul te anonse inisyativ sa a dabò nan kad Diskou li a sou sitiyasyon Eta a 
an 2024.  
Premye gwoup veteran yo rekonèt atravè inisyativ sa se yon benefisyè Meday Donè 
Kongrè a, yon kòmandan misyon Navèt Espas la, yon piyonye nan teknoloji, yon ajan 
espyonaj kouraje, yon psikològ ki renome sou plan nasyonal, yon espesyalis nan gè 
kriptolojik, fondatè La Kwa Wouj la, premye fanm ofisye kat etwal, premye fam k ap 
resevwa Meday Ayeryen Etazini ak plis toujou:  
  

• Doktè Mary Edwards Walker (Oswego), yon chirijyen piyonye sou chan bagay ak 
premye fanm k ap resevwa Meday Donè Kongrè a.  

• Kolonèl Eileen Collins (Elmira), premye fanm ki se yon pilòt Navèt Espas, 
premye fanm ki kòmande yon misyon Navèt Espas, epi premye fanm ki se yon 
pilòt enstriktè T-38 nan Fòs Ayeryèn Etazini.  

• Amiral Grace Hopper (Poughkeepsie), yon piyonye teknolojik ki te sèvi pandan 
plis pase 40 lane nan Marin Etazini, e ke yo te selebre an gran pati lidèchip li pou 
devlope premye konpilatè langaj enfòmatik.  

• Margaret Corbin (West Point), ki te leve kanpe lè mari li te mouri nan Konba Fort 
Washington lan epi ki te pran kontwòl kanon li a jiskaske li menm tou li te blese.  

• Doktè Oliva J. Hooker (White Plains), premye Fanm nwa ki sèvi nan fonksyon 
aktif, nan Gad Kòt Etazini, ko-fondatè Komisyon Emet Rasyal Tulsa a, ak yon 
psikològ lidè ki te dirije rechèch vital ki ede timoun ki gen twoub devlopman yo.  

• Harriet Tubman (Auburn), ke ewolyis li nan Ray Tren Anba Tè te sove plizyè 
douzèn moun nan esklavaj epi ki te demontre kouraj ki remakab antanke yon 
espyon, eskout, enfimyè ak kwizinyè pou Lame Inyon an, ki enkli lè li dirije Konba 
ki te libere 756 moun ki te nan esklavaj.  

• Clara Barton (Dansville), “Lanj Chan Batay la (Angel of the Battlefield)” ki te 
fonde La Kwa Wouj Ameriken, ki te tabli premye chapit òganizasyon ekstraòdinè 
sa nan New York.  



• Gen. Ann E. Dunwoody (Cortland), premye fanm ki te pran pwomosyon nan yon 
nivo ofisye kat etwal, premye fanm ki kòmande yon batayon nan 82yèm Divizyon 
Ayeryen, epi premye fanm ki dirije Kòmandman Sipò Ant Ame a nan Fort Lee.  

• Capt. Elsie S. Ott (Smithtown), premye fanm ki resevwa Meday Ayeryen Etazini 
an epi premye enfimyè vòl yo te rekonèt nan Fòs Lame a, yon wòl li te devlope 
amelyoration ki vital nan pwosedi pou evakye blese nan liy devan yo.  

• Ofisye Anchèf Prensipal Shannon Kent (Pine Plains), premye fanm ki kondui 
Navèt Degè Espesyal la nan konba epi yon espesyalis konba kriptolojik ki 
metrize plizyè lang, ki sèvi nan senk deplwaman konba nan Mwayen Oryan epi ki 
te bay lavi li pou peyi l nan konba an 2019.  

• Klas Akademi Militè Etazini 1980 (West Point), premye Akademi ki te entegre 
sèks kote swasant de ofisye kadè fanm te simonte abi fizik ak vèbal anplis anpil 
defi abityèl yon fòmasyon Kadè, epi ki te pouswib yon karyè briyan nan 
espesyalite pwofesyonèo soti nan polis militè rive nan atiyri defans ayeryen.  

  
Y ap mete an vedèt ansyen militè yo te onore kòm manm Pakou Istorik Fanm Veteran 
yo, ansanm ak kote ki patikilye ak lavi yo nan Eta Nouyòk, sou sitwèb Depatman Sèvis 
pou Ansyen Militè Eta Nouyòk la ak tout platfòm rezo sosyo Depatman yo. Y ap anonse 
plis manm nan Pakou Istorik Fanm Veteran yo nan dat alavni. Nou ankouraje moun ki ta 
renmen yo nonmen yon moun pou mete yo nan Pakou Istorik Fanm Veteran yo pou 
kontakte Depatman Sèvis pou Ansyen Militè yo nan 1-888-838-7697.  
  
Kowòdonatè Depatman Sèvis pou Ansyen Militè Eta Nouyòk la, Melissa Balan, te 
deklare “Pandan n ap onore pase ak prezan Manm Sèvis yo, se yon pati nan misyon 
Depatman Sèvis pou Ansyen Militè Eta Nouyòk yo pou selebre Fanm Veteran yo epi 
onore devouman san mezi, rezistans, ak sakrifis nou te fè pandan n ap kontinye fòje 
wout pou Fanm Veteran yo. Pakou Istorik Fanm Veteran yo souliyen kontribisyon 
eksepsyonèl pwòp fanm nou yo nan Eta Nouyòk nan sèvis militè nan listwa. Yo te sèvi 
Eta ak Peyi nou an ak devouman san fay, kouraj, ak lonè e nan fason sa nou reafime 
angajman nou pou asire ke yo rekonè epi valorize sèvis yo konplètman."  
Koup Cheve pou Ansyen Militè nan kèk kote nan Eta a  
Gouvènè Hochul te anonse ke Depatman Sèvis pou Ansyen Militè Eta Nouyòk te fè 
patenarya ak babè chòp, salon, ak pwogram bote ak edikasyon kosmetoloji nan kote 
toupatou nan eta a pou bay koup cheve gratis pou veteran yo nan kèk dat pandan mwa 
novanm lan. Biznis ak lekòl k ap patisipe ki ofri sèvis sa yo a veteran yo se:  

• The International Barber and Beauty Institute, 118 East Suffolk Ave., Central 
Islip: Koup cheve gratis pandan tout mwa novanm lan, ouvè lendi-vandredi soti 
10 a.m. jiska 1 p.m., vizitè san randevou yo byenveni.  

• Continental School of Beauty, 2803 Brewerton Rd., Mattydale: Koup cheve gratis 
pandan tout mwa novanm lan, ouvè lendi-vandredi soti 10 a.m. jiska 4 p.m., sou 
randevou pito, rele (315) 410-0188.  

• Barber & Beauty Institute of New York, 266 Greenwich Street, Hempstead: Koup 
cheve gratis pandan tout mwa novanm lan, ouvè madi ak mèkredi soti 9 a.m. 
jiska 3 p.m., mande pou Direktè Christopher Felder.  

• Westchester Barber Academy, 168 E. 3rd Street, Mt. Vernon: Koup cheve gratis 
pandan tout mwa novanm lan, madi-samdi, 1 p.m. jiska 3 p.m. epi 4 p.m. jiska 
6:30 p.m., vizitè san randevou yo byenveni, nou ankouraje ou rele alavans, rele 
nan (914) 664-4960.  

• Westchester Beauty Academy, 172 E. 3rd Street, Mt. Vernon: Koup cheve gratis 
pandan tout mwa novanm lan, lendi-vandredi, 1 p.m. jiska 3 p.m. epi 4 p.m. jiska 
6:30 p.m., vizitè san randevou yo byenveni, nou ankouraje ou rele alavans, rele 
nan (914) 664-4960.  

• Great Clips, 3245 Southwestern Blvd., Orchard Park: Koup cheve gratis nan dat 
11 novanm, soti 9 a.m. jiska 5 p.m., san randevou.  

• Sport Clips, 5095 Transit Rd., Suite 200, Clarence: Koup cheve gratis nan dat 11 
novanm, soti 9 a.m. jiska 5 p.m., san randevou.  

• Sharp Edgez Barber Institute, 2844 Delaware Ave., Buffalo: Koup cheve gratis 
nan dat 13 novanm, soti 9 a.m. jiska 4:30 p.m., sou randevou pito, imel 
cfuentes@sharpedgez.com.  

• Depatman Karyè ak Edikasyon Teknik, Mount Vernon High School, Mount 
Vernon High School, 100 California Rd., Mt. Vernon: Koup cheve ak kwafi gratis 
26 novanm, soti 8:50 a.m. jiska 11 a.m., dwe enskri anvan 22 novanm, rele nan 
(917) 391-6857.  

  
Pou resevwa sèvis sa yo, yo mande Veteran yo ak anpil respè pou bay biznis oswa 
lekòl k ap patisipe a yon fòm idantifikasyon gouvènman an bay ki verifye estati Veteran 
yo, tnakou Fòm 214 Depatman Defans (Department of Defense), kat Idantifikasyon 
Depatman Zafè Veteran (Department of Veterans Affairs) Etazini, oswa lisans Eta 
Nouyòk yo oswa kat Idantifikasyon pou moun ki pa chofè ki genyen “mak Veteran.”  
Depistaj Sante Gratis pou Ansyen Militè nan kèk kote nan Eta a  
Gouvènè Hochul te anonse anplis ke pandan tout mwa novanm lan, DVS ap fè 
patenarya tou ak founisè swen sante nan tout eta a pou ofri depistaj swen sante gratis 
ak Benefis "chèkòp" pou Ansyen Militè yo pou tout moun ki te sèvi nan militè. Sant 
sante k ap patisipe yo se:  

• Levittown Health Center, 70 Division Ave., Levittown: Masaj gratis nan tisi mou 
yo, depistaj tansyon, depistaj posti, ak plis toujou pandan tout mwa novanm nan, 
lendi rive jedi, 9 a.m. jiska 6 p.m., vizitè san randevou yo byenveni, nou 
ankouraje ou rele alavans, (516) 796-4800.  

• Depew Health Center, 4974 Transit Rd., Depew: Masaj gratis nan tisi mou yo, 
depistaj tansyon, depistaj posti, ak plis toujou pandan tout mwa novanm nan, 
lendi rive jedi, 9 a.m. jiska 6 p.m., vizitè san randevou yo byenveni, nou 
ankouraje ou rele alavans, (716) 685-9631.  

• Seneca Falls Health Center, 2360 NY-89, Seneca Falls: Masaj gratis nan tisi 
mou yo, depistaj tansyon, depistaj posti, ak plis toujou pandan tout mwa novanm 
nan, lendi rive jedi, 9 a.m. jiska 5 p.m., vizitè san randevou yo byenveni, nou 
ankouraje ou rele alavans, (315) 568-3166.  

• Empire State Plaza Concourse, Madison Ave., Albany (antre a nan lòt bò lari a 
depi New York State Museum): Depistaj tansyon, oksimetri, enfòmasyon sou 

dyabèt ou anvan dyabèt, asistans pou twoub somèy, ak plis toujou, 13 novanm 
soti 10 a.m. jiska 2 p.m., vizitè san randevou yo byenveni, okenn randevou pa 
nesesè.  

Evènman Jounen Veteran Albany  
Gouvènè Hochul te anonse jodi a tou ke DVS ap akeyi yon pwogram espesyal inik pou 
Jounen Veteran an nan dat 11 novanm nan Albany nan kolaborasyon ak Ajans Sèvis 
pou Ansyen Militè (Veterans Service Agency) Konte Albany, Lekòl Dwa albany, ak Tully 
Rinckey PLLC pou bay yon lis aktivite pasyonan pou onore sèvis Veteran yo, Manm 
Sanvis yo ak Fanmi Militè yo. Apati 2:30 p.m. Ansyen Militè, Manm Sèvis yo, ak manm 
yo ak fanmi imedyat yo ap kapab pwofite de:  

• Yon vizit kòmante, k ap kòmanse nan 80 New Scotland Ave. nan Albany, k ap 
mete aksan sou sit militè ki enpòtan nan tout Albany;  

• Yon konsè ke Yankee Doodle Ban prezante, gwoup Lejyon Ameren k ap 
fonksyone toujou nan peyi a; ak  

• Seremoni k ap onore Veteran, Manm Sèvis yo, ak Fanmi Militè yo, ap prezante 
Pwoklamasyon Gouvènè Hochul sou Jounen Veteran yo pou chak patisipan.  

Tout evènman sa yo ap fèt nan Albany Law School (80 New Scotland Ave.) epi yo 
gratis pou tout Veteran, Manm Sèvis, ak manm fanmi pwòch yo. Y ap bay rafrechisman 
pou patisipan yo.  
Li obligatwa pou yon RSVP patisipe. Pou konfime patisipasyon ou nenpòt nan evènman 
Jounen Veteran sa yo, imel benjamin.pomerance@veterans.ny.gov.  
  
Moniman Eta yo ap limen an koulè vèt pou Operasyon Limyè Vèt la  
Gouvènè Hochul te anonse tou ke moniman istorik Eta Nouyòk yo ap limen an vèt nan 
dat 11 novanm 2024 la, pou make Jounen Veteran an. Moniman ki klere sa a fè pati 
Operasyon Limyè Vèt, yon inisyativ nan tout eta a ki te kòmanse nan Eta New York epi 
ki te gaye nan tout peyi a. Kanpay gen entansyon pou l yon reprezantasyon vizib sipò 
pou tout epòk sèvis militè yo sou fòm limyè vè. Sipò kontini New York senbolize atravè 
ekleraj moniman ki limen yo atravè Eta a an vèt, yon jès touchan ki onore kouraj ak 
sakrifis tout jenerasyon veteran yo.  
  
Prezidant Asosyasyon Konte Eta Nouyòk yo (New York Association of Counties, 
NYSAC), Benjamin Boykin, te deklare, "Pandan n ap selebre Jounen Veteran yo, 
konte yo fyè pou rejwenn Gouvènè Hochul ak Eta Nouyòk yon fwa ankò pou kreye yon 
omaj ki vizib pou veteran peyi nou an atravè Operasyon Gwo Limyè a. Inisyativ sa fè 
limyè sou angajman nou pou onore kouraj, sakrifis, ak devouman veteran New York yo, 
k ap raple yo ke yo p ap janm bliye yo."  
  
Prezidan Asosyasyon Kad Egzekitif Konte Eta Nouyòk yo, Steve Neuhaus, te 
deklare, "Antanke yon veteran ak Kòmandan nan Rezèv Marin Ameriken an, li 
espesyalman enpòtan pou temwanye demonstrasyon gratitid vizib atravè eta ak nasyon 
an ke Operasyon Limyè Vèt la keye a. Lè nou limen bilding ak moniman yo ak vèt, nou 
onore veteran sakrifis nou yo epi raple yoke nou kanpe ak yo pa sèlman nan Jounen 

Veteran an, men chak jou Nan non konte egzekitif yo, mwen felisite Gouvènè Hochul 
pou angajman kontini li pou sipòte epi onore veteran New York yo."  
  
Prezidan Asosyasyon Ofisye Sèvis Veteran Konte nan Eta Nouyòk la, Michael 
Middaugh, te deklare, “Nan jounen Veteran sa epi chak jou, manm Asosyasyon Ofisye 
Sèvis Veteran Konte Eta Nouyòk la di mèsi a sila yo k ap sèvi ak sila yo ki te sèvi. Nou 
rete pare nan sitiyasyon atravè New York yo pou sèvi ou menm ak fnm yo pa tout 
mwayen posib. Pou katriyèm ane konsekitif nou, nou te fyè de pwogram ki se yon 
pwogram nan tout peyi a, ke nou rele Operasyon Limyè Vè, yon imaj vizyèl ak yon 
mwayen pou fè Veteran, Manm Sèvis yo, ak fanmi yo konnen nou pa bliye sakrifis yo 
epi onore yo pou sèvis yo! Toupatou nan eta a, nou te gade bilding, biznis, rezidans yo, 
k ap chanje an vè pou montre sipò sa. Nou mande ou konsidere kite imaj vityèl la pa 
sèlman pandan yon jou men pandan tout ane a pou sila yo ki te bay tèlman pou peyi yo. 
Mèsi pou sèvis ou epi pase yon Jounen Veteran beni!”  
  
Y ap limen 15 moniman ak pon sa yo an vèt nan kad Operasyon Limyè Vèt la pou 
rekonèt sèvis ak angajman veteran ak militè yo:  

• Pòtay Entènasyonal Ayewopò Albany (Albany International Airport Gateway)  

• Batiman Alfred E. Smith State Office (Alfred E. Smith State Office Building) la  

• Empire State Plaza  

• Pon Flotan nan Fairport (Fairport Lift Bridge) sou Kanal Erie a  

• Pon Gouvènè Mario M. Cuomo (Governor Mario M. Cuomo Bridge)  

• Pon Kosciuszko (Kosciuszko Bridge)  
• Moynihan Train Hall  
• MTA LIRR - East End Gateway nan Penn Station  

• Chit Nyagara (Niagara Falls)  

• One World Trade Center  

• Batiman Edikasyon Eta a (State Education Building)  

• Pak Ekspozisyon Eta - Pòtay Prensipal ak Sant Ekspozisyon  

• Pon "Franklin D. Roosevelt" nan Mid-Hudson  

• Batiman SUNY H. Carl McCall lan  

• Pak Eta Istorik Walkway Over the Hudson  

Konsènan Depatman Sèvis pou Ansyen Militè yo  
Depatman Sèvis pou Ansyen Militè Eta Nouyòk la, ki sèvi kòm ajans defans eta a pou 
veteran, militè, ak fanmi militè yo depi 1945, kenbe yon angajman nan tout ajans lan 
pou sèvi tout veteran, manm sèvis, ak fanmi militè yo nan yon pakèt domèn pratik, 
tankou reklamasyon ak kontestasyon pou avantaj ki soti nan Depatman Zafè Veteran 
Etazini, kontestasyon pou mizajou sou dechaj bay Depatman Defans (Department of 
Defense, DOD) Etazini, ak reklamasyon pou avantaj Eta Nouyòk. Nou ankouraje 
Veteran, manm sèvis yo, ak fanmi militè yo pou yo kontakte Depatman an nan 888-838-
7697 oswa vizite sitwèb li a pou rankontre an pèsòn oswa vityèllman — avèk yon 
Konseye Avantaj Veteran ki akredite pou adrese bezwen yo epi pou yo jwenn tout 
avantaj yo genyen yo. Swiv DVS sou Facebook, Instagram ak Twitter.  

